
				এই পাতাটির মুদ্রণ সংশোধন করা প্রয়োজন। 
নানা বিগ্রহ ও সন্ধি। মস্তিষ্কে একটা মহা আলােড়ন উপস্থিত হইল এবং বিস্ময়ের অবধি রহিল না। | আহারান্তে বেঞ্জি টমের আঙ্গুলের গিরায় একটা কড়া দেখাইয়া বলিল যে গৃহ চিকিৎসক এ পর্যন্ত তাহার সমস্ত গুণপনা প্রয়ােগ করিয়াও উহার কিছুই করিতে পারেন নাই, এবং জোতদারকে কোন রকম ঝাড়ফুক দিয়া উহা সারাইয়া দিবার জন্য অনুরােধ করিল। জোতদার আইভস উহা দেখিল তারপর বিড় বিড় করিয়া উহার উপর কি একটা মন্ত্র আওড়াইল এবং একটা ছােট কাঠি লইয়া তাহাতে কয়েকটা খাজ কাটিয়া বেঞ্জির হাতে দিয়া বলিল যে সে যেন অমুক অমুক বারে খাঁজে খাজে ঐ কাঠিটা কাটিয়া ফেলে এবং টমকেও বিশেষ করিয়া সাবধান করিয়া দিল যে পকৈ কালের মধ্যে সে যেন কড়াটা কোনরূপ নাড়াচাড়া না করে। তাহার পর তাহারা বাহিরে আসিয়া রৌদ্রে পাইপ মুখে দিয়া বেঞ্চির উপর বসিল। শূকরগুলা বেশ আলাপীর মত কাছে আসিলে টম তাহাদের গায়ে হাত বুলাইয়া দিতে লাগিল। জোতদার টম জীবজন্তু কিরূপ ভালবাসে বুঝিয়া দাঁড়াইয়া উঠিয়া হাত তুলিয়া একটা শীস দিল আর অম্নি এক ঝাক পায়রা বেগে ঘুরিতে ঘুরিতে উড়িয়া আসিয়া সেখানে হাজির হইল। তাহার দলে দলে জোতদারের বাহুতে এবং কাধে বসিয়া তাহাকে নানারূপ আদর করিতে লাগিল এবং তাহার মুখের কাছে আসিবে বলিয়া এ ওর পিঠের উপর পড়িয়া মহা হুড়াহুড়ি করিতে লাগিল। তারপর সে উহাদিগকে ঝাকিয়া ফেলিয়া দিল কিন্তু উহারা ফটফট করিয়া উড়িতে উড়িতে পুনঃ পুনঃ তাহার কাছে আসিতে লাগিল এবং যতবারই সে হাত তুলিয়া ধরিল অমনি তাহারা উহার বাহুতে আসিয়া বসিতে লাগিল। এখানকার জীবজন্তুগুলি সমস্তই পরিষ্কার-পরিচ্ছন্ন ও নির্ভীক, অন্যত্র

।
।।


	

না।

